
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟାଂ
ଷଷ୍ଠକାଣ୍ଡେ  ପଞ୍ଚମଃ  ପ୍ରଶ୍ନଃ  –
ସୋମମନ୍ତ୍ରବ୍ରାହ୍ମଣନିରୂପଣଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ଇନ୍ଦ୍ରୋ॑  ଵୃ॒ତ୍ରାୟ॒  ଵଜ୍ର॒ମୁଦ॑ୟଚ୍ଛ॒ -ଥ୍ସ  ଵୃ॒ତ୍ରୋ
ଵଜ୍ରା॒ଦୁଦ୍ୟ॑ତାଦବିଭେ॒ -ଥ୍ସୋ᳚ -ଽବ୍ରଵୀ॒ନ୍ମା  ମେ॒
ପ୍ର  ହା॒ରସ୍ତି॒  ଵା  ଇ॒ଦ -ମ୍ମୟି॑  ଵୀ॒ର୍ୟଂ॑  ତ -ତ୍ତେ॒  ପ୍ର
ଦା᳚ସ୍ୟା॒ମୀତି॒  ତସ୍ମା॑  ଉ॒କ୍ଥ୍ୟ॑ -ମ୍ପ୍ରାୟ॑ଚ୍ଛ॒ -
ତ୍ତସ୍ମୈ᳚  ଦ୍ଵି॒ତୀୟ॒ମୁଦ॑ୟଚ୍ଛ॒ -ଥ୍ସୋ᳚ -
ଽବ୍ରଵୀ॒ନ୍ମା  ମ॒  ପ୍ର  ହା॒ରସ୍ତି॒  ଵା  ଇ॒ଦ -ମ୍ମୟି॑
ଵୀ॒ର୍ୟ॑ -ନ୍ତ -ତ୍ତେ॒  ପ୍ର  ଦା᳚ସ୍ୟା॒ମୀତି॒  [ପ୍ର
ଦା᳚ସ୍ୟା॒ମୀତି॑ , ତସ୍ମା॑  ଉ॒କ୍ଥ୍ୟ॑ମେ॒ଵ ] 1

ତସ୍ମା॑  ଉ॒କ୍ଥ୍ୟ॑ମେ॒ଵ  ପ୍ରାୟ॑ଚ୍ଛ॒ -ତ୍ତସ୍ମୈ॑
ତୃ॒ତୀୟ॒ମୁଦ॑ୟଚ୍ଛ॒ -ତ୍ତଂ -ଵିଁଷ୍ଣୁ॒ରନ୍ଵ॑ତିଷ୍ଠତ
ଜ॒ହୀତି॒  ସୋ᳚ -ଽବ୍ରଵୀ॒ନ୍ମା  ମେ॒  ପ୍ର  ହା॒ରସ୍ତି॒  ଵା
ଇ॒ଦ -ମ୍ମୟି॑  ଵୀ॒ର୍ୟ॑ -ନ୍ତ -ତ୍ତେ॒  ପ୍ର  ଦା᳚ସ୍ୟା॒ମୀତି॒
ତସ୍ମା॑  ଉ॒କ୍ଥ୍ୟ॑ମେ॒ଵ  ପ୍ରାୟ॑ଚ୍ଛ॒ -ତ୍ତ -ନ୍ନିର୍ମା॑ୟ -
ମ୍ଭୂ॒ତମ॑ହନ୍ . ୟ॒ଜ୍ଞୋ  ହି  ତସ୍ୟ॑  ମା॒ୟା -ଽଽସୀ॒ -
ଦ୍ୟଦୁ॒କ୍ଥ୍ୟୋ॑  ଗୃ॒ହ୍ୟତ॑  ଇନ୍ଦ୍ରି॒ୟମେ॒ଵ  [ ] 2

ତ -ଦ୍ଵୀ॒ର୍ୟଂ॑ -ୟଁଜ॑ମାନୋ॒  ଭ୍ରାତୃ॑ଵ୍ୟସ୍ୟ  ଵୃଙ୍କ୍ତ॒
ଇନ୍ଦ୍ରା॑ୟ  ତ୍ଵା  ବୃ॒ହ -ଦ୍ଵ॑ତେ॒  ଵୟ॑ସ୍ଵତ॒
ଇତ୍ୟା॒ହେନ୍ଦ୍ରା॑ୟ॒  ହି  ସ  ତ -ମ୍ପ୍ରାୟ॑ଚ୍ଛ॒ -ତ୍ତସ୍ମୈ᳚
ତ୍ଵା॒  ଵିଷ୍ଣ॑ଵେ॒  ତ୍ଵେତ୍ୟା॑ହ॒  ୟଦେ॒ଵ
ଵିଷ୍ଣୁ॑ର॒ନ୍ଵତି॑ଷ୍ଠତ  ଜ॒ହୀତି॒  ତସ୍ମା॒ -
ଦ୍ଵିଷ୍ଣୁ॑ମ॒ନ୍ଵାଭ॑ଜତି॒  ତ୍ରିର୍ନିର୍ଗୃ॑ହ୍ଣାତି॒
ତ୍ରିର୍ ହି  ସ  ତ -ନ୍ତସ୍ମୈ॒  ପ୍ରାୟ॑ଚ୍ଛଦେ॒ଷ  ତେ॒  ୟୋନିଃ॒
ପୁନ॑ର୍ ହଵିର॒ସୀତ୍ୟା॑ହ॒  ପୁନଃ॑ପୁନ॒ - [ପୁନଃ॑ପୁନଃ ,
ହ୍ୟ॑ସ୍ମା -] 3



ର୍ -ହ୍ୟ॑ସ୍ମା -ନ୍ନିର୍ଗୃ॒ହ୍ଣାତି॒  ଚକ୍ଷୁ॒ର୍ଵା  ଏ॒ତ -
ଦ୍ୟ॒ଜ୍ଞସ୍ୟ॒  ୟଦୁ॒କ୍ଥ୍ୟ॑ -ସ୍ତସ୍ମା॑ଦୁ॒କ୍ଥ୍ୟଗ୍ ମ୍॑
ହୁ॒ତଗ୍ ମ୍  ସୋମା॑  ଅ॒ନ୍ଵାୟ॑ନ୍ତି॒  ତସ୍ମା॑ଦା॒ତ୍ମା
ଚକ୍ଷୁ॒ରନ୍ଵେ॑ତି॒  ତସ୍ମା॒ଦେକଂ॒ -ୟଁନ୍ତ॑ -ମ୍ବ॒ହଵୋ -
ଽନୁ॑  ୟନ୍ତି॒  ତସ୍ମା॒ଦେକୋ॑  ବହୂ॒ନା -ମ୍ଭ॒ଦ୍ରୋ  ଭ॑ଵତି॒
ତସ୍ମା॒ଦେକୋ॑  ବ॒ହ୍ଵୀର୍ଜା॒ୟା  ଵି॑ନ୍ଦତେ॒  ୟଦି॑
କା॒ମୟେ॑ତା -ଦ୍ଧ୍ଵ॒ର୍ୟୁ -ରା॒ତ୍ମାନଂ॑ -ୟଁଜ୍ଞ
ୟଶ॒ସେନା᳚ -ର୍ପୟେୟ॒ -ମିତ୍ୟ॑ନ୍ତ॒ରା -ଽଽହ॑ଵ॒ନୀୟ॑ -ଞ୍ଚ
ହଵି॒ର୍ଧାନ॑ -ଞ୍ଚ॒  ତିଷ୍ଠ॒ନ୍ନଵ॑  ନୟେ - [ନୟେତ୍ ,
ଆ॒ତ୍ମାନ॑ମେ॒ଵ ] 4

-ଦା॒ତ୍ମାନ॑ମେ॒ଵ  ୟ॑ଜ୍ଞୟଶ॒ସେନା᳚ର୍ପୟତି॒  ୟଦି॑
କା॒ମୟେ॑ତ॒  ୟଜ॑ମାନଂ -ୟଁଜ୍ଞ  ୟଶ॒ସେନା᳚ର୍ପୟେୟ॒ -
ମିତ୍ୟ॑ନ୍ତ॒ରା  ସ॑ଦୋହଵିର୍ଧା॒ନେ  ତିଷ୍ଠ॒ନ୍ନଵ॑  ନୟେ॒ -
ଦ୍ୟଜ॑ମାନମେ॒ଵ  ୟ॑ଜ୍ଞୟଶ॒ସେନା᳚ -ର୍ପୟତି॒  ୟଦି॑
କା॒ମୟେ॑ତ  ସଦ॒ସ୍ୟାନ୍॑  ୟଜ୍ଞ  ୟଶ॒ସେନା᳚ -
ର୍ପୟେୟ॒ମିତି॒  ସଦ॑  ଆ॒ଲଭ୍ୟାଵ॑  ନୟେ -ଥ୍ସଦ॒ସ୍ୟା॑ନେ॒ଵ
ୟ॑ଜ୍ଞୟଶ॒ସେନା᳚ର୍ପୟତି  ॥  5 ॥
(ଇତୀ᳚  – ନ୍ଦ୍ରି॒ୟମେ॒ଵ  – ପୁନଃ॑  ପୁନ  – ର୍ନୟେ॒ତ୍  –
ତ୍ରୟ॑ସ୍ତ୍ରିଗ୍ ମ୍ଶଚ୍ଚ ) (ଅ . 1)

ଆୟୁ॒ର୍ଵା  ଏ॒ତ -ଦ୍ୟ॒ଜ୍ଞସ୍ୟ॒  ୟ -ଦ୍ଧ୍ରୁ॒ଵ  ଉ॑ତ୍ତ॒ମୋ
ଗ୍ରହା॑ଣା -ଙ୍ଗୃହ୍ୟତେ॒  ତସ୍ମା॒ -ଦାୟୁଃ॑  ପ୍ରା॒ଣାନା॑ -
ମୁତ୍ତ॒ମ -ମ୍ମୂ॒ର୍ଧାନ॑ -ନ୍ଦି॒ଵୋ  ଅ॑ର॒ତି -
ମ୍ପୃ॑ଥି॒ଵ୍ୟା  ଇତ୍ୟା॑ହ  ମୂ॒ର୍ଧାନ॑ -ମେ॒ଵୈନଗ୍ ମ୍॑
ସମା॒ନାନା᳚ -ଙ୍କରୋତି  ଵୈଶ୍ଵାନ॒ର -ମୃ॒ତାୟ॑  ଜା॒ତ -
ମ॒ଗ୍ନି -ମିତ୍ୟା॑ହ  ଵୈଶ୍ଵାନ॒ରଗ୍ ମ୍  ହି  ଦେ॒ଵତ॒ୟା -
ଽଽୟୁ॑ -ରୁଭ॒ୟତୋ॑  ଵୈଶ୍ଵାନରୋ  ଗୃହ୍ୟତେ॒  ତସ୍ମା॑ -
ଦୁଭ॒ୟତଃ॑  ପ୍ରା॒ଣା  ଅ॒ଧସ୍ତା᳚ -ଚ୍ଚୋ॒ପରି॑ଷ୍ଟା -
ଚ୍ଚା॒ର୍ଧିନୋ॒ -ଽନ୍ୟେ  ଗ୍ରହା॑  ଗୃ॒ହ୍ୟନ୍ତେ॒ -ଽର୍ଧୀ
ଧ୍ରୁ॒ଵ -ସ୍ତସ୍ମା॑ - [ଧ୍ରୁ॒ଵ -ସ୍ତସ୍ମା᳚ତ୍ , ଅ॒ର୍ଧ୍ୟଵା᳚ -
] 6

-ଦ॒ର୍ଧ୍ୟଵା᳚ -ମ୍ପ୍ରା॒ଣୋ᳚ -ଽନ୍ୟେଷା᳚ -ମ୍ପ୍ରା॒ଣାନା॒ -
ମୁପୋ᳚ପ୍ତେ॒ -ଽନ୍ୟେ  ଗ୍ରହା᳚ -ସ୍ସା॒ଦ୍ୟନ୍ତେ -
ଽନୁ॑ପୋପ୍ତେ  ଧ୍ରୁ॒ଵସ୍ତସ୍ମା॑ -ଦ॒ସ୍ଥ୍ନାନ୍ୟାଃ
ପ୍ର॒ଜାଃ  ପ୍ର॑ତି॒ତିଷ୍ଠ॑ନ୍ତି  ମା॒ଗ୍ ମ୍॒ସେନା॒ନ୍ୟା
ଅସୁ॑ରା॒  ଵା  ଉ॑ତ୍ତର॒ତଃ  ପୃ॑ଥି॒ଵୀ -ମ୍ପ॒ର୍ୟାଚି॑କୀର୍ 
ଷ॒ -ନ୍ତା -ନ୍ଦେ॒ଵା  ଧ୍ରୁ॒ଵେଣା॑ଦୃଗ୍ ମ୍ହ॒ -ନ୍ତ -
ଦ୍ଧ୍ରୁ॒ଵସ୍ୟ॑  ଧ୍ରୁଵ॒ତ୍ଵଂ -ୟଁ -ଦ୍ଧ୍ରୁ॒ଵ  ଉ॑ତ୍ତର॒ତ -
ସ୍ସା॒ଦ୍ୟତେ॒  ଧୃତ୍ୟା॒  ଆୟୁ॒ର୍ଵା  ଏ॒ତ -ଦ୍ୟ॒ଜ୍ଞସ୍ୟ॒  ୟ



-ଦ୍ଧ୍ରୁ॒ଵ  ଆ॒ତ୍ମା  ହୋତା॒  ୟଦ୍ଧୋ॑ତୃଚମ॒ସେ  ଧ୍ରୁ॒ଵ -
ମ॑ଵ॒ନୟ॑ତ୍ୟା॒ତ୍ମନ୍ନେ॒ଵ  ୟ॒ଜ୍ଞସ୍ୟା - [ୟ॒ଜ୍ଞସ୍ୟ॑ ,
ଆୟୁ॑ -ର୍ଦଧାତି ] 7

-ଽଽୟୁ॑ -ର୍ଦଧାତି  ପୁ॒ରସ୍ତା॑ -ଦୁ॒କ୍ଥସ୍ୟା॑ -ଽଵ॒ନୀୟ॒
ଇତ୍ୟା॑ହୁଃ  ପୁ॒ରସ୍ତା॒ଦ୍ଧ୍ୟାୟୁ॑ଷୋ  ଭୁ॒ଙ୍କ୍ତେ
ମ॑ଦ୍ଧ୍ୟ॒ତୋ॑ -ଽଵ॒ନୀୟ॒  ଇତ୍ୟା॑ହୁର୍ମଦ୍ଧ୍ୟ॒ମେନ॒
ହ୍ୟାୟୁ॑ଷୋ  ଭୁ॒ଙ୍କ୍ତ  ଉ॑ତ୍ତରା॒ର୍ଧେ॑ -ଽଵ॒ନୀୟ॒
ଇତ୍ୟା॑ହୁରୁତ୍ତ॒ମେନ॒  ହ୍ୟାୟୁ॑ଷୋ  ଭୁ॒ଙ୍କ୍ତେ
ଵୈ᳚ଶ୍ଵଦେ॒ଵ୍ୟାମୃ॒ଚି  ଶ॒ସ୍ୟମା॑ନାୟା॒ମଵ॑  ନୟତି
ଵୈଶ୍ଵଦେ॒ଵ୍ୟୋ॑  ଵୈ  ପ୍ର॒ଜାଃ  ପ୍ର॒ଜାସ୍ଵେ॒ଵା -
ଽଽୟୁ॑ର୍ଦଧାତି  ॥  8 ॥
(ଧ୍ରୁ॒ଵସ୍ତସ୍ମା॑  – ଦେ॒ଵ  ୟ॒ଜ୍ଞସ୍ୟୈ  –
କା॒ନ୍ନଚ॑ତ୍ଵାରି॒ଗ୍ ମ୍॒ଶଚ୍ଚ॑ ) (ଅ . 2)

ୟ॒ଜ୍ଞେନ॒  ଵୈ  ଦେ॒ଵା -ସ୍ସୁ॑ଵ॒ର୍ଗଂ -ଲୋଁ॒କମା॑ୟ॒ -ନ୍ତେ॑
-ଽମନ୍ୟନ୍ତ  ମନୁ॒ଷ୍ୟା॑  ନୋ॒ -ଽନ୍ଵାଭ॑ଵିଷ୍ୟ॒ନ୍ତୀତି॒
ତେ  ସଂ॑ ଵଁଥ୍ସ॒ରେଣ॑  ୟୋପୟି॒ତ୍ଵା  ସୁ॑ଵ॒ର୍ଗଂ -
ଲୋଁ॒କମା॑ୟ॒ -ନ୍ତମୃଷ॑ୟ  ଋତୁଗ୍ର॒ହୈରେ॒ଵାନୁ॒
ପ୍ରାଜା॑ନ॒ନ୍॒ . ୟଦୃ॑ତୁଗ୍ର॒ହା  ଗୃ॒ହ୍ୟନ୍ତେ॑
ସୁଵ॒ର୍ଗସ୍ୟ॑  ଲୋ॒କସ୍ୟ॒  ପ୍ରଜ୍ଞା᳚ତ୍ୟୈ॒  ଦ୍ଵାଦ॑ଶ
ଗୃହ୍ୟନ୍ତେ॒  ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ 
ଵଁଥ୍ସ॒ରସ୍ୟ॒  ପ୍ରଜ୍ଞା᳚ତ୍ୟୈ  ସ॒ହ  ପ୍ର॑ଥ॒ମୌ
ଗୃ॑ହ୍ୟେତେ  ସ॒ହୋତ୍ତ॒ମୌ  ତସ୍ମା॒ -ଦ୍ଦ୍ଵୌଦ୍ଵା॑ଵୃ॒ତୂ
ଉ॑ଭ॒ୟତୋ॑ମୁଖ -ମୃତୁପା॒ତ୍ର -ମ୍ଭ॑ଵତି॒  କୋ  [ମ୍ଭ॑ଵତି॒
କଃ , ହି  ତ -ଦ୍ଵେଦ॒ ] 9

ହି  ତ -ଦ୍ଵେଦ॒  ୟତ॑  ଋତୂ॒ନା -ମ୍ମୁଖ॑ମୃ॒ତୁନା॒
ପ୍ରେଷ୍ୟେତି॒  ଷ -ଟ୍କୃତ୍ଵ॑  ଆହ॒  ଷଡ୍ଵା  ଋ॒ତଵ॑
ଋ॒ତୂନେ॒ଵ  ପ୍ରୀ॑ଣାତ୍ୟୃ॒ତୁଭି॒ରିତି॑
ଚ॒ତୁଶ୍ଚତୁ॑ଷ୍ପଦ  ଏ॒ଵ  ପ॒ଶୂ -ନ୍ପ୍ରୀ॑ଣାତି॒  ଦ୍ଵିଃ
ପୁନ॑ର୍ -ଋ॒ତୁନା॑ -ଽଽହ  ଦ୍ଵି॒ପଦ॑  ଏ॒ଵ
ପ୍ରୀ॑ଣାତ୍ୟୃ॒ତୁନା॒  ପ୍ରେଷ୍ୟେତି॒  ଷ -ଟ୍କୃତ୍ଵ॑
ଆହ॒ର୍ତୁଭି॒ରିତି॑  ଚ॒ତୁସ୍ତସ୍ମା॒ -ଚ୍ଚତୁ॑ଷ୍ପାଦଃ
ପ॒ଶଵ॑  ଋ॒ତୂନୁପ॑  ଜୀଵନ୍ତି॒  ଦ୍ଵିଃ  [ଦ୍ଵିଃ , ପୁନ॑ର୍ -
ଋ॒ତୁନା॑ -ଽଽହ॒ ] 10

ପୁନ॑ର୍ -ଋ॒ତୁନା॑ -ଽଽହ॒  ତସ୍ମା᳚ -
ଦ୍ଦ୍ଵି॒ପାଦ॒ଶ୍ଚତୁ॑ଷ୍ପଦଃ  ପ॒ଶୂନୁପ॑
ଜୀଵନ୍ତ୍ୟୃ॒ତୁନା॒  ପ୍ରେଷ୍ୟେତି॒  ଷ -ଟ୍କୃତ୍ଵ॑
ଆହ॒ର୍ତୁଭି॒ରିତି॑  ଚ॒ତୁର୍ଦ୍ଵିଃ  ପୁନ॑ର୍ -ଋ॒ତୁନା॑ -



ଽଽହା॒  ଽଽକ୍ରମ॑ଣମେ॒ଵ  ତ -ଥ୍ସେତୁଂ॒ -ୟଁଜ॑ମାନଃ  କୁରୁତେ
ସୁଵ॒ର୍ଗସ୍ୟ॑  ଲୋ॒କସ୍ୟ॒  ସମ॑ଷ୍ଟ୍ୟୈ॒  ନାନ୍ୟୋ᳚ -
ଽନ୍ୟମନୁ॒  ପ୍ରପ॑ଦ୍ୟେତ॒  ୟଦ॒ନ୍ୟୋ᳚ -ଽନ୍ୟମ॑ନୁ
ପ୍ର॒ପଦ୍ୟେ॑ତ॒ର୍ତୁର୍ -ଋ॒ତୁମନୁ॒
ପ୍ରପ॑ଦ୍ୟେତ॒ର୍ତଵୋ॒  ମୋହୁ॑କା -ସ୍ସ୍ୟୁଃ॒  [ମୋହୁ॑କା -
ସ୍ସ୍ୟୁଃ , ପ୍ରସି॑ଦ୍ଧମେ॒ଵା -] 11

ପ୍ରସି॑ଦ୍ଧମେ॒ଵା -ଦ୍ଧ୍ଵ॒ର୍ୟୁ -ର୍ଦକ୍ଷି॑ଣେନ॒
ପ୍ରପ॑ଦ୍ୟତେ॒  ପ୍ରସି॑ଦ୍ଧ -
ମ୍ପ୍ରତିପ୍ରସ୍ଥା॒ତୋତ୍ତ॑ରେଣ॒  ତସ୍ମା॑ -ଦାଦି॒ତ୍ୟ -
ଷ୍ଷଣ୍ମା॒ସୋ  ଦକ୍ଷି॑ଣେନୈତି॒  ଷଡୁତ୍ତ॑ରେଣୋ -
ପୟା॒ମଗୃ॑ହୀତୋ -ଽସି  ସ॒ଗ୍ ମ୍॒  ସର୍ପୋ᳚ -ଽସ୍ୟଗ୍ 
ମ୍ହସ୍ପ॒ତ୍ୟାୟ॒  ତ୍ଵେତ୍ୟା॒ହାସ୍ତି॑  ତ୍ରୟୋଦ॒ଶୋ
ମାସ॒  ଇତ୍ୟା॑ହୁ॒ସ୍ତ -ମେ॒ଵ  ତ -ତ୍ପ୍ରୀ॑ଣାତି  ॥  12 ॥
(କୋ  – ଜୀ॑ଵନ୍ତି॒  ଦ୍ଵିଃ  – ସ୍ୟୁ॒  – ଶ୍ଚତୁ॑ସ୍ତ୍ରିଗ୍ 
ମ୍ଶଚ୍ଚ ) (ଅ . 3)

ସୁ॒ଵ॒ର୍ଗାୟ॒  ଵା  ଏ॒ତେ  ଲୋ॒କାୟ॑  ଗୃହ୍ୟନ୍ତେ॒
ୟଦୃ॑ତୁଗ୍ର॒ହା  ଜ୍ୟୋତି॑ -ରିନ୍ଦ୍ରା॒ଗ୍ନୀ
ୟଦୈ᳚ନ୍ଦ୍ରା॒ଗ୍ନ -ମୃ॑ତୁପା॒ତ୍ରେଣ॑  ଗୃ॒ହ୍ଣାତି॒
ଜ୍ୟୋତି॑ -ରେ॒ଵା -ଽସ୍ମା॑  ଉ॒ପରି॑ଷ୍ଟା -ଦ୍ଦଧାତି
ସୁଵ॒ର୍ଗସ୍ୟ॑  ଲୋ॒କସ୍ୟା -ଽନୁ॑ଖ୍ୟାତ୍ୟା  ଓଜୋ॒ଭୃତୌ॒
ଵା  ଏ॒ତୌ  ଦେ॒ଵାନାଂ॒ -ୟଁଦି॑ନ୍ଦ୍ରା॒ଗ୍ନୀ
ୟଦୈ᳚ନ୍ଦ୍ରା॒ଗ୍ନୋ  ଗୃ॒ହ୍ୟତ॒  ଓଜ॑  ଏ॒ଵାଵ॑  ରୁନ୍ଧେ
ଵୈଶ୍ଵଦେ॒ଵଗ୍ ମ୍  ଶୁ॑କ୍ରପା॒ତ୍ରେଣ॑  ଗୃହ୍ଣାତି
ଵୈଶ୍ଵଦେ॒ଵ୍ୟୋ॑  ଵୈ  ପ୍ର॒ଜା  ଅ॒ସାଵା॑ଦି॒ତ୍ୟ -
ଶ୍ଶୁ॒କ୍ରୋ  ୟ -ଦ୍ଵୈ᳚ଶ୍ଵଦେ॒ଵଗ୍ ମ୍  ଶୁ॑କ୍ରପା॒ତ୍ରେଣ॑
ଗୃ॒ହ୍ଣାତି॒  ତସ୍ମା॑ -ଦ॒ସା -ଵା॑ଦି॒ତ୍ୟ - [ତସ୍ମା॑ -ଦ॒ସା -
ଵା॑ଦି॒ତ୍ୟଃ , ସର୍ଵାଃ᳚ ] 13

-ସ୍ସର୍ଵାଃ᳚  ପ୍ର॒ଜାଃ  ପ୍ର॒ତ୍ୟଙ୍ଙୁଦେ॑ତି॒  ତସ୍ମା॒ -
ଥ୍ସର୍ଵ॑  ଏ॒ଵ  ମ॑ନ୍ୟତେ॒  ମା -ମ୍ପ୍ରତ୍ୟୁଦ॑ଗା॒ଦିତି॑
ଵୈଶ୍ଵଦେ॒ଵଗ୍ ମ୍  ଶୁ॑କ୍ରପା॒ତ୍ରେଣ॑  ଗୃହ୍ଣାତି
ଵୈଶ୍ଵଦେ॒ଵ୍ୟୋ॑  ଵୈ  ପ୍ର॒ଜାସ୍ତେଜ॑ -ଶ୍ଶୁ॒କ୍ରୋ  ୟ -
ଦ୍ଵୈ᳚ଶ୍ଵଦେ॒ଵଗ୍ ମ୍  ଶୁ॑କ୍ରପା॒ତ୍ରେଣ॑  ଗୃ॒ହ୍ଣାତି॑
ପ୍ର॒ଜାସ୍ଵେ॒ଵ  ତେଜୋ॑  ଦଧାତି  ॥  14 ॥
(ତସ୍ମା॑ଦ॒ସାଵା॑ଦି॒ତ୍ୟ  – ସ୍ତ୍ରି॒ଗ୍ ମ୍॒ଶଚ୍ଚ॑ ) (
ଅ . 4)

ଇନ୍ଦ୍ରୋ॑  ମ॒ରୁଦ୍ଭି॒ -ସ୍ସାଂ ଵିଁ॑ଦ୍ୟେନ॒
ମାଦ୍ଧ୍ୟ॑ନ୍ଦିନେ॒  ସଵ॑ନେ  ଵୃ॒ତ୍ରମ॑ହ॒ନ୍॒ .



ୟନ୍ମାଦ୍ଧ୍ୟ॑ନ୍ଦିନେ॒  ସଵ॑ନେ  ମରୁତ୍ଵ॒ତୀୟା॑
ଗୃ॒ହ୍ୟନ୍ତେ॒  ଵାର୍ତ୍ର॑ଘ୍ନା  ଏ॒ଵ  ତେ  ୟଜ॑ମାନସ୍ୟ
ଗୃହ୍ୟନ୍ତେ॒  ତସ୍ୟ॑  ଵୃ॒ତ୍ର -ଞ୍ଜ॒ଘ୍ନୁଷ॑  ଋ॒ତଵୋ॑ -
ଽମୁହ୍ୟ॒ନ୍ ଥ୍ସ  ଋ॑ତୁପା॒ତ୍ରେଣ॑
ମରୁତ୍ଵ॒ତୀୟା॑ନଗୃହ୍ଣା॒ -ତ୍ତତୋ॒  ଵୈ  ସ  ଋ॒ତୂ -
ନ୍ପ୍ରାଜା॑ନା॒ -ଦ୍ୟଦୃ॑ତୁପା॒ତ୍ରେଣ॑  ମରୁତ୍ଵ॒ତୀୟା॑
ଗୃ॒ହ୍ୟନ୍ତ॑  ଋତୂ॒ନା -ମ୍ପ୍ରଜ୍ଞା᳚ତ୍ୟୈ॒  ଵଜ୍ରଂ॒ -ଵାଁ
ଏ॒ତଂ -ୟଁଜ॑ମାନୋ॒  ଭ୍ରାତୃ॑ଵ୍ୟାୟ॒  ପ୍ର  ହ॑ରତି॒
ୟନ୍ମ॑ରୁତ୍ଵ॒ତୀୟା॒  ଉଦେ॒ଵ  ପ୍ର॑ଥ॒ମେନ॑  [ଉଦେ॒ଵ
ପ୍ର॑ଥ॒ମେନ॑ , ୟ॒ଚ୍ଛ॒ତି॒  ପ୍ର  ହ॑ରତି ] 15

ୟଚ୍ଛତି॒  ପ୍ର  ହ॑ରତି  ଦ୍ଵି॒ତୀୟେ॑ନ  ସ୍ତୃଣୁ॒ତେ
ତୃ॒ତୀୟେ॒ନା -ଽଽୟୁ॑ଧଂ॒ -ଵାଁ  ଏ॒ତ -ଦ୍ୟଜ॑ମାନ॒ -ସ୍ସଗ୍ଗ୍ 
ସ୍କୁ॑ରୁତେ॒  ୟନ୍ମ॑ରୁତ୍ଵ॒ତୀୟା॒  ଧନୁ॑ରେ॒ଵ
ପ୍ର॑ଥ॒ମୋ  ଜ୍ୟା  ଦ୍ଵି॒ତୀୟ॒  ଇଷୁ॑ସ୍ତୃ॒ତୀୟଃ॒
ପ୍ରତ୍ୟେ॒ଵ  ପ୍ର॑ଥ॒ମେନ॑  ଧତ୍ତେ॒  ଵିସୃ॑ଜତି
ଦ୍ଵି॒ତୀୟେ॑ନ॒  ଵିଦ୍ଧ୍ୟ॑ତି  ତୃ॒ତୀୟେ॒ନେନ୍ଦ୍ରୋ॑
ଵୃ॒ତ୍ରଗ୍ ମ୍  ହ॒ତ୍ଵା  ପରା᳚ -ମ୍ପରା॒ଵତ॑ -ମଗଚ୍ଛ॒ -
ଦପା॑ରାଧ॒ମିତି॒  ମନ୍ୟ॑ମାନ॒ -ସ୍ସ  ହରି॑ତୋ -ଽଭଵ॒ -ଥ୍ସ
ଏ॒ତା -ନ୍ମ॑ରୁତ୍ଵ॒ତୀୟା॑ -ନାତ୍ମ॒ସ୍ପର॑ଣା -ନପଶ୍ୟ॒ -
ତ୍ତାନ॑ଗୃହ୍ଣୀତ  [ ] 16

ପ୍ରା॒ଣମେ॒ଵ  ପ୍ର॑ଥ॒ମେନା᳚ -ସ୍ପୃଣୁତାପା॒ନ -
ନ୍ଦ୍ଵି॒ତୀୟେ॑ନା॒ -ଽଽତ୍ମାନ॑ -ନ୍ତୃ॒ତୀୟେ॑ନା -
ଽଽତ୍ମ॒ସ୍ପର॑ଣା॒  ଵା  ଏ॒ତେ  ୟଜ॑ମାନସ୍ୟ  ଗୃହ୍ୟନ୍ତେ॒
ୟନ୍ମ॑ରୁତ୍ଵ॒ତୀୟାଃ᳚  ପ୍ରା॒ଣମେ॒ଵ  ପ୍ର॑ଥ॒ମେନ॑
ସ୍ପୃଣୁତେ -ଽପା॒ନ -ନ୍ଦ୍ଵି॒ତୀୟେ॑ନା॒ -ଽଽତ୍ମାନ॑ -
ନ୍ତୃ॒ତୀୟେ॒ନେନ୍ଦ୍ରୋ॑  ଵୃ॒ତ୍ରମ॑ହ॒ -ନ୍ତ -ନ୍ଦେ॒ଵା
ଅ॑ବ୍ରୁଵ -ନ୍ମ॒ହାନ୍ . ଵା  ଅ॒ୟମ॑ଭୂ॒ଦ୍ୟୋ
ଵୃ॒ତ୍ରମଵ॑ଧୀ॒ଦିତି॒  ତନ୍ମ॑ହେ॒ନ୍ଦ୍ରସ୍ୟ॑
ମହେନ୍ଦ୍ର॒ତ୍ଵଗ୍ ମ୍  ସ  ଏ॒ତ -ମ୍ମା॑ହେ॒ନ୍ଦ୍ର -
ମୁ॑ଦ୍ଧା॒ର -ମୁଦ॑ହରତ  ଵୃ॒ତ୍ରଗ୍ ମ୍  ହ॒ତ୍ଵା -ଽନ୍ୟାସୁ॑
ଦେ॒ଵତା॒ସ୍ଵ  ଧି॒  ୟନ୍ମା॑ହେ॒ନ୍ଦ୍ରୋ  ଗୃ॒ହ୍ୟତ॑
ଉଦ୍ଧା॒ରମେ॒ଵ  ତଂ -ୟଁଜ॑ମାନ॒  ଉଦ୍ଧ॑ରତେ॒ -ଽନ୍ୟାସୁ॑
ପ୍ର॒ଜାସ୍ଵଧି॑  ଶୁକ୍ରପା॒ତ୍ରେଣ॑  ଗୃହ୍ଣାତି
ୟଜମାନଦେଵ॒ତ୍ୟୋ॑  ଵୈ  ମା॑ହେ॒ନ୍ଦ୍ରସ୍ତେଜ॑ -
ଶ୍ଶୁ॒କ୍ରୋ  ୟନ୍ମା॑ହେ॒ନ୍ଦ୍ରଗ୍ ମ୍  ଶୁ॑କ୍ରପା॒ତ୍ରେଣ॑
ଗୃ॒ହ୍ଣାତି॒  ୟଜ॑ମାନ  ଏ॒ଵ  ତେଜୋ॑  ଦଧାତି  ॥  17 ॥
(ପ୍ର॒ଥ॒ମେନା॑  – ଗୃହ୍ଣୀତ  – ଦେ॒ଵତା᳚ସ୍ଵ॒  –
ଷ୍ଟାଵିଗ୍ ମ୍॑ଶତିଶ୍ଚ ) (ଅ . 5)



ଅଦି॑ତିଃ  ପୁ॒ତ୍ରକା॑ମା  ସା॒ଦ୍ଧ୍ୟେଭ୍ୟୋ॑
ଦେ॒ଵେଭ୍ୟୋ᳚  ବ୍ରହ୍ମୌଦ॒ନମ॑ପଚ॒ -ତ୍ତସ୍ୟା॑
ଉ॒ଚ୍ଛେଷ॑ଣମଦଦୁ॒ସ୍ତ -ତ୍ପ୍ରା -ଽଽଶ୍ଞା॒ -ଥ୍ସା  ରେତୋ॑ -
ଽଧତ୍ତ॒  ତସ୍ୟୈ॑  ଚ॒ତ୍ଵାର॑  ଆଦି॒ତ୍ୟା  ଅ॑ଜାୟନ୍ତ॒  ସା
ଦ୍ଵି॒ତୀୟ॑ମପଚ॒ -ଥ୍ସା -ଽମ॑ନ୍ୟତୋ॒ଚ୍ଛେଷ॑ଣାନ୍ମ
ଇ॒ମେ᳚ -ଽଜ୍ଞତ॒  ୟଦଗ୍ରେ᳚  ପ୍ରାଶି॒ଷ୍ୟାମୀ॒ତୋ  ମେ॒
ଵସୀ॑ୟାଗ୍ ମ୍ସୋ  ଜନିଷ୍ୟନ୍ତ॒  ଇତି॒  ସା -ଽଗ୍ରେ॒  ପ୍ରା -
ଽଽଶ୍ଞା॒ -ଥ୍ସା  ରେତୋ॑ -ଽଧତ୍ତ॒  ତସ୍ୟୈ॒
ଵ୍ୟୃ॑ଦ୍ଧମା॒ଣ୍ଡମ॑ଜାୟତ॒  ସା -ଽଽଦି॒ତ୍ୟେଭ୍ୟ॑  ଏ॒ଵ  [ ]

ତୃ॒ତୀୟ॑ମପଚ॒ -ଦ୍ଭୋଗା॑ୟ  ମ  ଇ॒ଦଗ୍ଗ୍ 
ଶ୍ରା॒ନ୍ତମ॒ସ୍ତ୍ଵିତି॒  ତେ᳚ -ଽବ୍ରୁଵ॒ନ୍  ଵରଂ॑ -
ଵୃଁଣାମହୈ॒  ୟୋ -ଽତୋ॒  ଜାୟା॑ତା  ଅ॒ସ୍ମାକ॒ଗ୍ ମ୍॒  ସ  ଏକୋ॑ -
ଽସ॒ଦ୍ୟୋ᳚ -ଽସ୍ୟ  ପ୍ର॒ଜାୟା॒ମୃଦ୍ଧ୍ୟା॑ତା  ଅ॒ସ୍ମାକ॒ -
ମ୍ଭୋଗା॑ୟ  ଭଵା॒ଦିତି॒  ତତୋ॒  ଵିଵ॑ସ୍ଵାନାଦି॒ତ୍ୟୋ॑
ଽଜାୟତ॒  ତସ୍ୟ॒  ଵା  ଇ॒ୟ -ମ୍ପ୍ର॒ଜା
ୟନ୍ମ॑ନୁ॒ଷ୍ୟା᳚ସ୍ତାସ୍ଵେକ॑  ଏ॒ଵର୍ଧୋ  ୟୋ  ୟଜ॑ତେ॒  ସ
ଦେ॒ଵାନା॒ -ମ୍ଭୋଗା॑ୟ  ଭଵତି  ଦେ॒ଵା  ଵୈ  ୟ॒ଜ୍ଞା - [
ୟ॒ଜ୍ଞାତ୍ , ରୁ॒ଦ୍ର -ମ॒ନ୍ତ -] 19

-ଦ୍ରୁ॒ଦ୍ର -ମ॒ନ୍ତ -ରା॑ୟ॒ନ୍ -ଥ୍ସ
ଆ॑ଦି॒ତ୍ୟାନ॒ନ୍ଵାକ୍ର॑ମତ॒  ତେ  ଦ୍ଵି॑ଦେଵ॒ତ୍ୟା᳚ -
ନ୍ପ୍ରାପ॑ଦ୍ୟନ୍ତ॒  ତା -ନ୍ନ  ପ୍ରତି॒  ପ୍ରାୟ॑ଚ୍ଛ॒ -
ନ୍ତସ୍ମା॒ଦପି॒  ଵଦ୍ଧ୍ୟ॒ -ମ୍ପ୍ରପ॑ନ୍ନ॒ -ନ୍ନ  ପ୍ରତି॒
ପ୍ରୟ॑ଚ୍ଛନ୍ତି॒  ତସ୍ମା᳚ -ଦ୍ଦ୍ଵିଦେଵ॒ତ୍ୟେ᳚ଭ୍ୟ
ଆଦି॒ତ୍ୟୋ  ନିର୍ଗୃ॑ହ୍ୟତେ॒  ୟଦୁ॒ଚ୍ଛେଷ॑ଣା॒ -
ଦଜା॑ୟନ୍ତ॒  ତସ୍ମା॑ -ଦୁ॒ଚ୍ଛେଷ॑ଣା -ଦ୍ଗୃହ୍ୟତେ
ତି॒ସୃଭି॑ର୍ -ଋ॒ଗ୍ଭିର୍ଗୃ॑ହ୍ଣାତି  ମା॒ତା  ପି॒ତା
ପୁ॒ତ୍ରସ୍ତଦେ॒ଵ  ତନ୍ମି॑ଥୁ॒ନ -ମୁଲ୍ବ॒ -ଙ୍ଗର୍ଭୋ॑
ଜ॒ରାୟୁ॒  ତଦେ॒ଵ  ତ - [ତଦେ॒ଵ  ତତ୍ , ମି॒ଥୁ॒ନ -ମ୍ପ॒ଶଵୋ॒ ] 20

-ନ୍ମି॑ଥୁ॒ନ -ମ୍ପ॒ଶଵୋ॒  ଵା  ଏ॒ତେ  ୟଦା॑ଦି॒ତ୍ୟ
ଊର୍ଗ୍ଦଧି॑  ଦ॒ଦ୍ଧ୍ନା  ମ॑ଦ୍ଧ୍ୟ॒ତ -
ଶ୍ଶ୍ରୀ॑ଣା॒ତ୍ୟୂର୍ଜ॑ମେ॒ଵ  ପ॑ଶୂ॒ନା -ମ୍ମ॑ଦ୍ଧ୍ୟ॒ତୋ
ଦ॑ଧାତି  ଶୃତାତ॒ଙ୍କ୍ୟେ॑ନ  ମେଦ୍ଧ୍ୟ॒ତ୍ଵାୟ॒
ତସ୍ମା॑ଦା॒ମା  ପ॒କ୍ଵ -ନ୍ଦୁ॑ହେ  ପ॒ଶଵୋ॒  ଵା  ଏ॒ତେ
ୟଦା॑ଦି॒ତ୍ୟଃ  ପ॑ରି॒ଶ୍ରିତ୍ୟ॑  ଗୃହ୍ଣାତି
ପ୍ରତି॒ରୁଦ୍ଧ୍ୟୈ॒ଵା -ଽସ୍ମୈ॑  ପ॒ଶୂ -ନ୍ଗୃ॑ହ୍ଣାତି
ପ॒ଶଵୋ॒  ଵା  ଏ॒ତେ  ୟଦା॑ଦି॒ତ୍ୟ  ଏ॒ଷ  ରୁ॒ଦ୍ରୋ  ୟଦ॒ଗ୍ନିଃ
ପ॑ରି॒ଶ୍ରିତ୍ୟ॑  ଗୃହ୍ଣାତି  ରୁ॒ଦ୍ରାଦେ॒ଵ  ପ॒ଶୂ -ନ॒ନ୍ତ -

-ତ୍ୟେ॒ଷ  ଵୈ  ଵିଵ॑ସ୍ଵାନାଦି॒ତ୍ୟୋ  ୟଦୁ॑ପାଗ୍ ମ୍
ଶୁ॒ସଵ॑ନ॒ -ସ୍ସ  ଏ॒ତମେ॒ଵ  ସୋ॑ମପୀ॒ଥ -ମ୍ପରି॑  ଶୟ॒  ଆ
ତୃ॑ତୀୟସଵ॒ନା -ଦ୍ଵିଵ॑ସ୍ଵ  ଆଦିତ୍ୟୈ॒ଷ  ତେ॑  ସୋମପୀ॒ଥ
ଇତ୍ୟା॑ହ॒  ଵିଵ॑ସ୍ଵନ୍ତ -ମେ॒ଵା -ଽଽଦି॒ତ୍ୟଗ୍ ମ୍
ସୋ॑ମପୀ॒ଥେନ॒  ସମ॑ର୍ଧୟତି॒  ୟା  ଦି॒ଵ୍ୟା
ଵୃଷ୍ଟି॒ସ୍ତୟା᳚  ତ୍ଵା  ଶ୍ରୀଣା॒ମୀତି॒
ଵୃଷ୍ଟି॑କାମସ୍ୟ  ଶ୍ରୀଣୀୟା॒ -ଦ୍ଵୃଷ୍ଟି॑ମେ॒ଵାଵ॑
ରୁନ୍ଧେ॒  ୟଦି॑  ତା॒ଜ -କ୍ପ୍ର॒ସ୍କନ୍ଦେ॒ -ଦ୍ଵର୍ ଷୁ॑କଃ
ପ॒ର୍ଜନ୍ୟ॑ -ସ୍ସ୍ୟା॒ଦ୍ୟଦି॑  ଚି॒ରମଵ॑ର୍ ଷୁକୋ॒  ନ
ସା॑ଦୟ॒ତ୍ୟସ॑ନ୍ନା॒ଦ୍ଧି  ପ୍ର॒ଜାଃ  ପ୍ର॒ଜାୟ॑ନ୍ତେ॒
ନାନୁ॒  ଵଷ॑ -ଟ୍କରୋତି॒  ୟଦ॑ନୁଵଷଟ୍କୁ॒ର୍ୟା –ଦ୍ରୁ॒ଦ୍ର -
ମ୍ପ୍ର॒ଜା  ଅ॒ନ୍ଵଵ॑ସୃଜେ॒ନ୍ନ  ହୁ॒ତ୍ଵାନ୍ଵୀ᳚କ୍ଷେତ॒
ୟଦ॒ନ୍ଵୀକ୍ଷେ॑ତ॒  ଚକ୍ଷୁ॑ରସ୍ୟ  ପ୍ର॒ମାୟୁ॑କଗ୍ଗ୍ 
ସ୍ୟା॒ -ତ୍ତସ୍ମା॒ନ୍ନାନ୍ଵୀକ୍ଷ୍ୟଃ॑  ॥  22 ॥
(ଏ॒ଵ  – ୟ॒ଜ୍ଞା  – ଜ୍ଜ॒ରାୟୁ॒  ତଦେ॒ଵ  ତଦ॒  –
ନ୍ତର୍ଦ॑ଧାତି॒  – ନ  – ସ॒ପ୍ତଵିଗ୍ ମ୍॑ଶତିଶ୍ଚ ) (ଅ . 6)

ଅ॒ନ୍ତ॒ର୍ୟା॒ମ॒ପା॒ତ୍ରେଣ॑  ସାଵି॒ତ୍ର -ମା᳚ଗ୍ରୟ॒ଣା -
ଦ୍ଗୃ॑ହ୍ଣାତି  ପ୍ର॒ଜାପ॑ତି॒ର୍ଵା  ଏ॒ଷ  ୟଦା᳚ଗ୍ରୟ॒ଣଃ
ପ୍ର॒ଜାନା᳚ -ମ୍ପ୍ର॒ଜନ॑ନାୟ॒  ନ
ସା॑ଦୟ॒ତ୍ୟସ॑ନ୍ନା॒ଦ୍ଧି  ପ୍ର॒ଜାଃ  ପ୍ର॒ଜାୟ॑ନ୍ତେ॒
ନାନୁ॒  ଵଷ॑ -ଟ୍କରୋତି॒  ୟଦ॑ନୁଵଷଟ୍କୁ॒ର୍ୟା -ଦ୍ରୁ॒ଦ୍ର -
ମ୍ପ୍ର॒ଜା  ଅ॒ନ୍ଵଵ॑ସୃଜେ -ଦେ॒ଷ  ଵୈ  ଗା॑ୟ॒ତ୍ରୋ
ଦେ॒ଵାନାଂ॒ -ୟଁ -ଥ୍ସ॑ଵି॒ତୈଷ  ଗା॑ୟତ୍ରି॒ୟୈ  ଲୋ॒କେ
ଗୃ॑ହ୍ୟତେ॒  ୟଦା᳚ଗ୍ରୟ॒ଣୋ  ୟଦ॑ନ୍ତର୍ୟାମପା॒ତ୍ରେଣ॑
ସାଵି॒ତ୍ର -ମା᳚ଗ୍ରୟ॒ଣା -ଦ୍ଗୃ॒ହ୍ଣାତି॒  ସ୍ଵା -
ଦେ॒ଵୈନଂ॒ -ୟୋଁନେ॒ -ର୍ନିର୍ଗୃ॑ହ୍ଣାତି॒  ଵିଶ୍ଵେ॑  [
ଵିଶ୍ଵେ᳚ , ଦେ॒ଵା -ସ୍ତୃ॒ତୀୟ॒ଗ୍ ମ୍॒ ] 23

ଦେ॒ଵା -ସ୍ତୃ॒ତୀୟ॒ଗ୍ ମ୍॒  ସଵ॑ନ॒ -ନ୍ନୋଦ॑ୟଚ୍ଛ॒ -ନ୍ତେ
ସ॑ଵି॒ତାର॑ -ମ୍ପ୍ରାତସ୍ସଵ॒ନଭା॑ଗ॒ଗ୍ ମ୍॒  ସନ୍ତ॑ -
ନ୍ତୃତୀୟସଵ॒ନମ॒ଭି  ପର୍ୟ॑ଣୟ॒ -ନ୍ତତୋ॒  ଵୈ  ତେ
ତୃ॒ତୀୟ॒ଗ୍ ମ୍॒  ସଵ॑ନ॒ -ମୁଦ॑ୟଚ୍ଛ॒ନ୍॒ . ୟ -
ତ୍ତୃ॑ତୀୟସଵ॒ନେ  ସା॑ଵି॒ତ୍ରୋ  ଗୃ॒ହ୍ୟତେ॑
ତୃ॒ତୀୟ॑ସ୍ୟ॒  ସଵ॑ନ॒ସ୍ୟୋଦ୍ୟ॑ତ୍ୟୈ  ସଵିତୃପା॒ତ୍ରେଣ॑
ଵୈଶ୍ଵଦେ॒ଵ -ଙ୍କ॒ଲଶା᳚ -ଦ୍ଗୃହ୍ଣାତି  ଵୈଶ୍ଵଦେ॒ଵ୍ୟୋ॑
ଵୈ  ପ୍ର॒ଜା  ଵୈ᳚ଶ୍ଵଦେ॒ଵଃ  କ॒ଲଶ॑ -ସ୍ସଵି॒ତା
ପ୍ର॑ସ॒ଵାନା॑ମୀଶେ॒  ୟ -ଥ୍ସ॑ଵିତୃପା॒ତ୍ରେଣ॑
ଵୈଶ୍ଵଦେ॒ଵ -ଙ୍କ॒ଲଶା᳚ -ଦ୍ଗୃ॒ହ୍ଣାତି॑

ଜ॑ନୟତି॒  ସୋମେ॒  ସୋମ॑ମ॒ଭି  ଗୃ॑ହ୍ଣାତି॒  ରେତ॑  ଏ॒ଵ  ତ -
ଦ୍ଦ॑ଧାତି  ସୁ॒ଶର୍ମା॑ -ଽସି  ସୁପ୍ରତିଷ୍ଠା॒ନ  ଇତ୍ୟା॑ହ॒
ସୋମେ॒  ହି  ସୋମ॑ମଭିଗୃ॒ହ୍ଣାତି॒  ପ୍ରତି॑ଷ୍ଠିତ୍ୟା
ଏ॒ତସ୍ମି॒ନ୍  ଵା  ଅପି॒  ଗ୍ରହେ॑  ମନୁ॒ଷ୍ୟେ᳚ଭ୍ୟୋ
ଦେ॒ଵେଭ୍ୟଃ॑  ପି॒ତୃଭ୍ୟଃ॑  କ୍ରିୟତେ  ସୁ॒ଶର୍ମା॑ -ଽସି
ସୁପ୍ରତିଷ୍ଠା॒ନ  ଇତ୍ୟା॑ହ  ମନୁ॒ଷ୍ୟେ᳚ଭ୍ୟ  ଏ॒ଵୈତେନ॑
କରୋତି  ବୃ॒ହଦିତ୍ୟା॑ହ  ଦେ॒ଵେଭ୍ୟ॑  ଏ॒ଵୈତେନ॑  କରୋତି॒
ନମ॒  ଇତ୍ୟା॑ହ  ପି॒ତୃଭ୍ୟ॑  ଏ॒ଵୈତେନ॑  କରୋତ୍ୟେ॒
ତାଵ॑ତୀ॒  ର୍ଵୈ  ଦେ॒ଵତା॒ସ୍ତାଭ୍ୟ॑  ଏ॒ଵୈନ॒ଗ୍ ମ୍॒
ସର୍ଵା᳚ଭ୍ୟୋ  ଗୃହ୍ଣାତ୍ୟେ॒ଷ  ତେ॒
ୟୋନି॒ର୍ଵିଶ୍ଵେ᳚ଭ୍ୟସ୍ତ୍ଵା  ଦେ॒ଵେଭ୍ୟ॒  ଇତ୍ୟା॑ହ
ଵୈଶ୍ଵଦେ॒ଵୋ  ହ୍ୟେ॑ଷଃ  ॥  25 ॥
(ଵିଶ୍ଵେ॒  – ପ୍ର  – ପି॒ତୃଭ୍ୟ॑  ଏ॒ଵୈତେନ॑  କରୋ॒ତ୍ୟେ  –
କା॒ନ୍ନଵିଗ୍ ମ୍॑ଶ॒ତିଶ୍ଚ॑ ) (ଅ . 7)

ପ୍ରା॒ଣୋ  ଵା  ଏ॒ଷ  ୟଦୁ॑ପା॒ଗ୍ ମ୍॒ଶୁ -ର୍ୟଦୁ॑ପାଗ୍ 
ମ୍ଶୁପା॒ତ୍ରେଣ॑  ପ୍ରଥ॒ମଶ୍ଚୋ᳚ତ୍ତ॒ମଶ୍ଚ॒  ଗ୍ରହୌ॑
ଗୃ॒ହ୍ୟେତେ᳚  ପ୍ରା॒ଣମେ॒ଵାନୁ॑  ପ୍ର॒ୟନ୍ତି॑
ପ୍ରା॒ଣମନୂଦ୍ୟ॑ନ୍ତି  ପ୍ର॒ଜାପ॑ତି॒ର୍ଵା  ଏ॒ଷ
ୟଦା᳚ଗ୍ରୟ॒ଣଃ  ପ୍ରା॒ଣ  ଉ॑ପା॒ଗ୍ ମ୍॒ଶୁଃ  ପତ୍ନୀଃ᳚
ପ୍ର॒ଜାଃ  ପ୍ର  ଜ॑ନୟନ୍ତି॒  ୟଦୁ॑ପାଗ୍ ମ୍ଶୁପା॒ତ୍ରେଣ॑
ପାତ୍ନୀଵ॒ତମା᳚ଗ୍ରୟ॒ଣା -ଦ୍ଗୃ॒ହ୍ଣାତି॑  ପ୍ର॒ଜାନା᳚ -
ମ୍ପ୍ର॒ଜନ॑ନାୟ॒  ତସ୍ମା᳚ -ତ୍ପ୍ରା॒ଣ -ମ୍ପ୍ର॒ଜା  ଅନୁ॒
ପ୍ର  ଜା॑ୟନ୍ତେ  ଦେ॒ଵା  ଵା  ଇ॒ତ  ଇ॑ତଃ॒  ପତ୍ନୀ᳚ -
ସ୍ସୁଵ॒ର୍ଗଂ - [ପତ୍ନୀ᳚ -ସ୍ସୁଵ॒ର୍ଗମ୍ , ଲୋ॒କ -ମ॑ଜିଗାଗ୍ 
ମ୍ସ॒ -ନ୍ତେ ] 26

-ଲୋଁ॒କ -ମ॑ଜିଗାଗ୍ ମ୍ସ॒ -ନ୍ତେ  ସୁ॑ଵ॒ର୍ଗଂ -ଲୋଁ॒କ -ନ୍ନ
ପ୍ରାଜା॑ନ॒ -ନ୍ତ  ଏ॒ତ -ମ୍ପା᳚ତ୍ନୀଵ॒ତମ॑ପଶ୍ୟ॒ -
ନ୍ତମ॑ଗୃହ୍ଣତ॒  ତତୋ॒  ଵୈ  ତେ  ସୁ॑ଵ॒ର୍ଗଂ -ଲୋଁ॒କ -
ମ୍ପ୍ରାଜା॑ନ॒ନ୍॒ . ୟ -ତ୍ପା᳚ତ୍ନୀଵ॒ତୋ  ଗୃ॒ହ୍ୟତେ॑
ସୁଵ॒ର୍ଗସ୍ୟ॑  ଲୋ॒କସ୍ୟ॒  ପ୍ରଜ୍ଞା᳚ତ୍ୟୈ॒  ସ  ସୋମୋ॒
ନାତି॑ଷ୍ଠତ  ସ୍ତ୍ରୀ॒ଭ୍ୟୋ  ଗୃ॒ହ୍ୟମା॑ଣ॒ସ୍ତ -ଙ୍ଘୃ॒ତଂ -
ଵଁଜ୍ର॑ -ଙ୍କୃ॒ତ୍ଵା -ଽଘ୍ନ॒ -ନ୍ତ -ନ୍ନିରି॑ନ୍ଦ୍ରିୟ -
ମ୍ଭୂ॒ତମ॑ଗୃହ୍ଣ॒ -ନ୍ତସ୍ମା॒ -ଥ୍ସ୍ତ୍ରିୟୋ॒
ନିରି॑ନ୍ଦ୍ରିୟା॒  ଅଦା॑ୟାଦୀ॒ରପି॑  ପା॒ପା -ତ୍ପୁ॒ଗ୍ 
ମ୍॒ସ  ଉପ॑ସ୍ତିତରଂ - [ଉପ॑ସ୍ତିତରମ୍ , ଵ॒ଦ॒ନ୍ତି॒  ୟ -
ଦ୍ଘୃ॒ତେନ॑ ] 27



-ଵଁଦନ୍ତି॒  ୟ -ଦ୍ଘୃ॒ତେନ॑  ପାତ୍ନୀଵ॒ତଗ୍ଗ୍  ଶ୍ରୀ॒ଣାତି॒
ଵଜ୍ରେ॑ଣୈ॒ଵୈନଂ॒ -ଵଁଶେ॑  କୃ॒ତ୍ଵା  ଗୃ॑ହ୍ଣା -
ତ୍ୟୁପୟା॒ମଗୃ॑ହୀତୋ॒ -ଽସୀତ୍ୟା॑ହେ॒ୟଂ -ଵାଁ  ଉ॑ପୟା॒ମ -
ସ୍ତସ୍ମା॑ଦି॒ମା -ମ୍ପ୍ର॒ଜା  ଅନୁ॒  ପ୍ର  ଜା॑ୟନ୍ତେ॒
ବୃହ॒ସ୍ପତି॑ସୁତସ୍ୟ  ତ॒  ଇତ୍ୟା॑ହ॒  ବ୍ରହ୍ମ॒  ଵୈ
ଦେ॒ଵାନା॒ -ମ୍ବୃହ॒ସ୍ପତି॒ -ର୍ବ୍ରହ୍ମ॑ଣୈ॒ଵାସ୍ମୈ᳚
ପ୍ର॒ଜାଃ  ପ୍ର  ଜ॑ନୟତୀନ୍ଦୋ॒  ଇତ୍ୟା॑ହ॒  ରେତୋ॒  ଵା
ଇନ୍ଦୂ॒  ରେତ॑  ଏ॒ଵ  ତ -ଦ୍ଦ॑ଧାତୀନ୍ଦ୍ରିୟାଵ॒  ଇ - [ଇତି॑ ,
ଆ॒ହ॒  ପ୍ର॒ଜା ] 28

-ତ୍ୟା॑ହ  ପ୍ର॒ଜା  ଵା  ଇ॑ନ୍ଦ୍ରି॒ୟ -ମ୍ପ୍ର॒ଜା
ଏ॒ଵାସ୍ମୈ॒  ପ୍ର  ଜ॑ନୟ॒ତ୍ୟଗ୍ନା (3)
ଇତ୍ୟା॑ହା॒ଗ୍ନିର୍ଵୈ  ରେ॑ତୋ॒ଧାଃ  ପତ୍ନୀ॑ଵ॒  ଇତ୍ୟା॑ହ
ମିଥୁନ॒ତ୍ଵାୟ॑  ସ॒ଜୂର୍ଦେ॒ଵେନ॒  ତ୍ଵଷ୍ଟ୍ରା॒  ସୋମ॑ -
ମ୍ପି॒ବେତ୍ୟା॑ହ॒  ତ୍ଵଷ୍ଟା॒  ଵୈ  ପ॑ଶୂ॒ନା -
ମ୍ମି॑ଥୁ॒ନାନାଗ୍ ମ୍॑  ରୂପ॒କୃ -ଦ୍ରୂ॒ପମେ॒ଵ  ପ॒ଶୁଷୁ॑
ଦଧାତି  ଦେ॒ଵା  ଵୈ  ତ୍ଵଷ୍ଟା॑ରମଜିଘାଗ୍ ମ୍ସ॒ନ୍ -ଥ୍ସ
ପତ୍ନୀଃ॒  ପ୍ରାପ॑ଦ୍ୟତ॒  ତ -ନ୍ନ  ପ୍ରତି॒  ପ୍ରା -ଽୟ॑ଚ୍ଛ॒ -
ନ୍ତସ୍ମା॒ଦପି॒  [ପ୍ରା -ଽୟ॑ଚ୍ଛ॒ -ନ୍ତସ୍ମା॒ଦପି॑ ,
ଵଦ୍ଧ୍ୟ॒ -ମ୍ପ୍ରପ॑ନ୍ନ॒ -] 29

ଵଦ୍ଧ୍ୟ॒ -ମ୍ପ୍ରପ॑ନ୍ନ॒ -ନ୍ନ  ପ୍ରତି॒  ପ୍ରୟ॑ଚ୍ଛନ୍ତି॒
ତସ୍ମା᳚ -ତ୍ପାତ୍ନୀଵ॒ତେ  ତ୍ଵଷ୍ଟ୍ରେ -ଽପି॑  ଗୃହ୍ୟତେ॒  ନ
ସା॑ଦୟ॒ତ୍ୟସ॑ନ୍ନା॒ଦ୍ଧି  ପ୍ର॒ଜାଃ  ପ୍ର॒ଜାୟ॑ନ୍ତେ॒
ନାନୁ॒  ଵଷ॑ -ଟ୍କରୋତି॒  ୟଦ॑ନୁଵଷ -ଟ୍କୁ॒ର୍ୟା -ଦ୍ରୁ॒ଦ୍ର -
ମ୍ପ୍ର॒ଜା  ଅ॒ନ୍ଵଵ॑ସୃଜେ॒ -ଦ୍ୟନ୍ନା -
ଽନୁ॑ଵଷଟ୍କୁ॒ର୍ୟା -ଦଶା᳚ନ୍ତ -ମ॒ଗ୍ନୀ -ଥ୍ସୋମ॑ -
ମ୍ଭକ୍ଷୟେ -ଦୁପା॒ଗ୍॒ଶ୍ଵନୁ॒  ଵଷ॑ -ଟ୍କରୋତି॒  ନ  ରୁ॒ଦ୍ର -
ମ୍ପ୍ର॒ଜା  ଅ॑ନ୍ଵଵସୃ॒ଜତି॑  ଶା॒ନ୍ତମ॒ଗ୍ନୀ -ଥ୍ସୋମ॑ -
ମ୍ଭକ୍ଷୟ॒ତ୍ୟଗ୍ନୀ॒ -ନ୍ନେଷ୍ଟୁ॑ -ରୁ॒ପସ୍ଥ॒ମା  ସୀ॑ଦ॒  [
ସୀ॑ଦ , ନେଷ୍ଟଃ॒  ପତ୍ନୀ॑ -] 30

ନେଷ୍ଟଃ॒  ପତ୍ନୀ॑ -ମୁ॒ଦାନ॒ୟେତ୍ୟା॑ହା॒ -ଗ୍ନୀଦେ॒ଵ
ନେଷ୍ଟ॑ରି॒  ରେତୋ॒  ଦଧା॑ତି॒  ନେଷ୍ଟା॒  ପତ୍ନି॑ୟାମୁ -
ଦ୍ଗା॒ତ୍ରା  ସ -ଙ୍ଖ୍ୟା॑ପୟତି  ପ୍ର॒ଜାପ॑ତି॒ର୍ଵା  ଏ॒ଷ
ୟଦୁ॑ଦ୍ଗା॒ତା  ପ୍ର॒ଜାନା᳚ -ମ୍ପ୍ର॒ଜନ॑ନାୟା॒ପ  ଉପ॒  ପ୍ର
ଵ॑ର୍ତୟତି॒  ରେତ॑  ଏ॒ଵ  ତ -ଥ୍ସି॑ଞ୍ଚତ୍ୟୂ॒ରୁଣୋପ॒  ପ୍ର
ଵ॑ର୍ତୟତ୍ୟୂ॒ରୁଣା॒  ହି  ରେତ॑ -ସ୍ସି॒ଚ୍ୟତେ॑  ନଗ୍ନ॒ -
ଙ୍କୃତ୍ୟୋ॒ -ରୁମୁପ॒  ପ୍ର  ଵ॑ର୍ତୟତି  ୟ॒ଦା  ହି  ନ॒ଗ୍ନ
ଊ॒ରୁର୍ଭଵ॒ତ୍ୟଥ॑  ମିଥୁ॒ନୀ  ଭ॑ଵ॒ତୋ -ଽଥ॒  ରେତ॑ -
ସ୍ସିଚ୍ୟ॒ତେ -ଽଥ॑  ପ୍ର॒ଜାଃ  ପ୍ର  ଜା॑ୟନ୍ତେ  ॥  31 ॥



(ପତ୍ନୀ᳚ -ସ୍ସୁଵ॒ର୍ଗ  – ମୁପ॑ସ୍ତିତର  –
ମିନ୍ଦ୍ରିୟାଵ॒  ଇତ୍ୟ  – ପି॑  – ସୀଦ  – ମିଥୁ॒ନ୍ୟ॑  –
ଷ୍ଟୌ  ଚ॑ ) (ଅ . 8)

ଇନ୍ଦ୍ରୋ॑  ଵୃ॒ତ୍ରମ॑ହ॒ -ନ୍ତସ୍ୟ॑  ଶୀର୍ ଷକପା॒ଲ -
ମୁଦୌ᳚ବ୍ଜ॒ -ଥ୍ସ  ଦ୍ରୋ॑ଣକଲ॒ଶୋ॑ -ଽଭଵ॒ -ତ୍ତସ୍ମା॒ -
ଥ୍ସୋମ॒ -ସ୍ସମ॑ସ୍ରଵ॒ -ଥ୍ସ  ହା॑ରିୟୋଜ॒ନୋ॑ -ଽଭଵ॒ -ତ୍ତଂ -
ଵ୍ୟଁ॑ଚିକିଥ୍ସ -ଜ୍ଜୁ॒ହଵା॒ନୀ (3) ମା  ହୌ॒ଷା (3)-ମିତି॒  ସୋ॑ -
ଽମନ୍ୟତ॒  ୟଦ୍ଧୋ॒ଷ୍ୟାମ୍ୟା॒ମଗ୍ ମ୍  ହୋ᳚ଷ୍ୟାମି॒  ୟନ୍ନ
ହୋ॒ଷ୍ୟାମି॑  ୟଜ୍ଞଵେଶ॒ସ -ଙ୍କ॑ରିଷ୍ୟା॒ମୀତି॒
ତମ॑ଦ୍ଧ୍ରିୟତ॒  ହୋତୁ॒ଗ୍ ମ୍॒  ସୋ᳚ -ଽଗ୍ନି -ର॑ବ୍ରଵୀ॒ନ୍ନ
ମୟ୍ୟା॒ମଗ୍ ମ୍  ହୋ᳚ଷ୍ୟ॒ସୀତି॒  ତ -ନ୍ଧା॒ନାଭି॑ -
ରଶ୍ରୀଣା॒ - [-ରଶ୍ରୀଣାତ୍ , ତଗ୍ ମ୍  ଶୃ॒ତ -] 32

-ତ୍ତଗ୍ ମ୍  ଶୃ॒ତ -ମ୍ଭୂ॒ତ -ମ॑ଜୁହୋ॒ଦ୍ୟ -ଦ୍ଧା॒ନାଭି॑ର୍ -
ହାରିୟୋଜ॒ନଗ୍ଗ୍  ଶ୍ରୀ॒ଣାତି॑  ଶୃତ॒ତ୍ଵାୟ॑  ଶୃ॒ତ -
ମେ॒ଵୈନ॑ -ମ୍ଭୂ॒ତ -ଞ୍ଜୁ॑ହୋତି  ବ॒ହ୍ଵୀଭି॑ -
ଶ୍ଶ୍ରୀଣାତ୍ୟେ॒ତାଵ॑ତୀ -ରେ॒ଵାସ୍ୟା॒ -ମୁଷ୍ମି॑ -
ଲ୍ଲୋଁ॒କେ  କା॑ମ॒ଦୁଘା॑  ଭଵ॒ନ୍ତ୍ୟଥୋ॒
ଖଲ୍ଵା॑ହୁରେ॒ତା  ଵା  ଇନ୍ଦ୍ର॑ସ୍ୟ॒  ପୃଶ୍ଞ॑ୟଃ
କାମ॒ଦୁଘା॒  ୟଦ୍ଧା॑ରିୟୋଜ॒ନୀରିତି॒  ତସ୍ମା᳚ -
ଦ୍ବ॒ହ୍ଵୀଭି॑ -ଶ୍ଶ୍ରୀଣୀୟାଦୃଖ୍ସା॒ମେ  ଵା
ଇନ୍ଦ୍ର॑ସ୍ୟ॒  ହରୀ॑  ସୋମ॒ପାନୌ॒  ତୟୋଃ᳚  ପରି॒ଧୟ॑
ଆ॒ଧାନଂ॒ -ୟଁଦପ୍ର॑ହୃତ୍ୟ  ପରି॒ଧୀ -ଞ୍ଜୁ॑ହୁ॒ୟା -
ଦ॒ନ୍ତରା॑ଧାନାଭ୍ୟା - [-ଦ॒ନ୍ତରା॑ଧାନାଭ୍ୟାମ୍ , ଘା॒ସ -
ମ୍ପ୍ର ] 33

-ଙ୍ଘା॒ସ -ମ୍ପ୍ର  ୟ॑ଚ୍ଛେ -ତ୍ପ୍ର॒ହୃତ୍ୟ॑
ପରି॒ଧୀଞ୍ଜୁ॑ହୋତି॒  ନିରା॑ଧାନାଭ୍ୟା -ମେ॒ଵ  ଘା॒ସ -
ମ୍ପ୍ର  ୟ॑ଚ୍ଛତ୍ୟୁନ୍ନେ॒ତା  ଜୁ॑ହୋତି  ୟା॒ତୟା॑ମେଵ॒
ହ୍ୟେ॑ତର୍ ହ୍ୟ॑ଦ୍ଧ୍ଵ॒ର୍ୟୁ -ସ୍ସ୍ଵ॒ଗାକୃ॑ତୋ॒  ୟ -
ଦ॑ଦ୍ଧ୍ଵ॒ର୍ୟୁ -ର୍ଜୁ॑ହୁ॒ୟା -ଦ୍ୟଥା॒  ଵିମୁ॑କ୍ତ॒ -
ମ୍ପୁନ॑ର୍ୟୁ॒ନକ୍ତି॑  ତା॒ଦୃଗେ॒ଵ  ତଚ୍ଛୀ॒ର୍॒ଷ -
ନ୍ନ॑ଧିନି॒ଧାୟ॑  ଜୁହୋତି  ଶୀର୍ ଷ॒ତୋ  ହି  ସ  ସ॒ମଭ॑ଵ -
ଦ୍ଵି॒କ୍ରମ୍ୟ॑  ଜୁହୋତି  ଵି॒କ୍ରମ୍ୟ॒  ହୀନ୍ଦ୍ରୋ॑
ଵୃ॒ତ୍ରମହ॒ନ୍ -ଥ୍ସମୃ॑ଦ୍ଧ୍ୟୈ  ପ॒ଶଵୋ॒  ଵୈ
ହା॑ରିୟୋଜ॒ନୀର୍ୟ -ଥ୍ସ॑ଭି॒ନ୍ନ୍ଦ୍ୟା -ଦଲ୍ପା॑  [-
ଦଲ୍ପାଃ᳚ , ଏ॒ନ॒ -ମ୍ପ॒ଶଵୋ॑ ] 34

ଏନ -ମ୍ପ॒ଶଵୋ॑  ଭୁ॒ଞ୍ଜନ୍ତ॒  ଉପ॑ତିଷ୍ଠେର॒ନ୍॒ . ୟନ୍ନ
ସ॑ଭି॒ନ୍ନ୍ଦ୍ୟା -ଦ୍ବ॒ହଵ॑  ଏନ -ମ୍ପ॒ଶଵୋ -ଽଭୁ॑ଞ୍ଜନ୍ତ॒



ଉପ॑  ତିଷ୍ଠେର॒ -ନ୍ମନ॑ସା॒  ସ -ମ୍ବା॑ଧତ  ଉ॒ଭୟ॑ -ଙ୍କରୋତି
ବ॒ହଵ॑  ଏ॒ଵୈନ॑ -ମ୍ପ॒ଶଵୋ॑  ଭୁ॒ଞ୍ଜନ୍ତ॒  ଉପ॑  ତିଷ୍ଠନ୍ତ
ଉନ୍ନେ॒ତର୍ୟୁ॑ପହ॒ଵ -ମି॑ଚ୍ଛନ୍ତେ॒  ୟ  ଏ॒ଵ  ତତ୍ର॑
ସୋମପୀ॒ଥସ୍ତ -ମେ॒ଵାଵ॑  ରୁନ୍ଧତ  ଉତ୍ତରଵେ॒ଦ୍ୟା -
ନ୍ନିଵ॑ପତି  ପ॒ଶଵୋ॒  ଵା  ଉ॑ତ୍ତରଵେ॒ଦିଃ  ପ॒ଶଵୋ॑
ହାରିୟୋଜ॒ନୀଃ  ପ॒ଶୁଷ୍ଵେ॒ଵ  ପ॒ଶୂ -ନ୍ପ୍ରତି॑
ଷ୍ଠାପୟନ୍ତି  ॥  35 ॥
(ଅ॒ଶ୍ରୀ॒ଣା॒  – ଦ॒ନ୍ତରା॑ଧାନାଭ୍ୟା॒  – ମଲ୍ପାଃ᳚  –
ସ୍ଥାପୟନ୍ତି ) (ଅ . 9)

ଗ୍ରହା॒ନ୍॒ . ଵା  ଅନୁ॑  ପ୍ର॒ଜାଃ  ପ॒ଶଵଃ॒  ପ୍ର  ଜା॑ୟନ୍ତ
ଉପାଗ୍ ଶ୍ଵନ୍ତର୍ୟା॒ -ମାଵ॑ଜା॒ଵୟ॑ -
ଶ୍ଶୁ॒କ୍ରାମ॒ନ୍ଥିନୌ॒  ପୁରୁ॑ଷା  ଋତୁଗ୍ର॒ହା -ନେକ॑ଶଫା
ଆଦିତ୍ୟଗ୍ର॒ହ -ଙ୍ଗାଵ॑  ଆଦିତ୍ୟଗ୍ର॒ହୋ
ଭୂୟି॑ଷ୍ଠାଭିର୍ -ଋ॒ଗ୍ଭିର୍ଗୃ॑ହ୍ୟତେ॒  ତସ୍ମା॒ -
ଦ୍ଗାଵଃ॑  ପଶୂ॒ନା -ମ୍ଭୂୟି॑ଷ୍ଠା॒  ୟ -ତ୍ତ୍ରିରୁ॑ପା॒ଗ୍ 
ମ୍॒  ଶୁଗ୍ ମ୍  ହସ୍ତେ॑ନ  ଵିଗୃ॒ହ୍ଣାତି॒  ତସ୍ମା॒ -ଦ୍ଦ୍ଵୌ
ତ୍ରୀନ॒ଜା  ଜ॒ନୟ॒ତ୍ୟଥାଵ॑ୟୋ॒  ଭୂୟ॑ସୀଃ  ପି॒ତା  ଵା  ଏ॒ଷ
ୟଦା᳚ଗ୍ରୟ॒ଣଃ  ପୁ॒ତ୍ରଃ  କ॒ଲଶୋ॒  ୟଦା᳚ଗ୍ରୟ॒ଣ
ଉ॑ପ॒ଦସ୍ୟେ᳚ -ତ୍କ॒ଲଶା᳚ -ଦ୍ଗୃହ୍ଣୀୟା॒ -ଦ୍ୟଥା॑  ପି॒ତା  [ ]

ପୁ॒ତ୍ର -ଙ୍କ୍ଷି॒ତ  ଉ॑ପ॒ଧାଵ॑ତି  ତା॒ଦୃଗେ॒ଵ  ତଦ୍ୟ -
ତ୍କ॒ଲଶ॑  ଉପ॒ଦସ୍ୟେ॑ -ଦାଗ୍ରୟ॒ଣା -ଦ୍ଗୃ॑ହ୍ଣୀୟା॒ -
ଦ୍ୟଥା॑  ପୁ॒ତ୍ରଃ  ପି॒ତର॑ -ଙ୍କ୍ଷି॒ତ  ଉ॑ପ॒ଧାଵ॑ତି
ତା॒ଦୃଗେ॒ଵ  ତଦା॒ତ୍ମା  ଵା  ଏ॒ଷ  ୟ॒ଜ୍ଞସ୍ୟ॒
ୟଦା᳚ଗ୍ରୟ॒ଣୋ  ୟଦ୍ଗ୍ରହୋ॑  ଵା  କ॒ଲଶୋ॑  ଵୋପ॒ଦସ୍ୟେ॑ -
ଦାଗ୍ରୟ॒ଣା -ଦ୍ଗୃ॑ହ୍ଣୀୟାଦା॒ତ୍ମନ॑  ଏ॒ଵାଧି॑  ୟ॒ଜ୍ଞ -
ନ୍ନିଷ୍କ॑ରୋ॒ତ୍ୟଵି॑ଜ୍ଞାତୋ॒  ଵା  ଏ॒ଷ  ଗୃ॑ହ୍ୟତେ॒
ୟଦା᳚ଗ୍ରୟ॒ଣ -ସ୍ସ୍ଥା॒ଲ୍ୟା  ଗୃ॒ହ୍ଣାତି॑  ଵାୟ॒ଵ୍ୟେ॑ନ
ଜୁହୋତି॒  ତସ୍ମା॒ - [ତସ୍ମା᳚ତ୍ , ଗର୍ଭେ॒ଣା  ଽଵି॑ଜ୍ଞାତେନ ]

-ଦ୍ଗର୍ଭେ॒ଣା  ଽଵି॑ଜ୍ଞାତେନ  ବ୍ରହ୍ମ॒ହା  ଽଵ॑ଭୃ॒ଥମଵ॑
ୟନ୍ତି॒  ପରା᳚  ସ୍ଥା॒ଲୀରସ୍ୟ॒ନ୍ତ୍ୟୁ -
ଦ୍ଵା॑ୟ॒ଵ୍ୟା॑ନି  ହରନ୍ତି॒  ତସ୍ମା॒ -ଥ୍ସ୍ତ୍ରିୟ॑ -
ଞ୍ଜା॒ତା -ମ୍ପରା᳚ -ଽସ୍ୟ॒ନ୍ତ୍ୟୁ -ତ୍ପୁମାଗ୍ ମ୍॑  ସଗ୍ ମ୍
ହରନ୍ତି॒  ୟ -ତ୍ପୁ॑ରୋ॒ରୁଚ॒ମାହ॒  ୟଥା॒  ଵସ୍ୟ॑ସ  ଆ॒ହର॑ତି
ତା॒ଦୃଗେ॒ଵ  ତ -ଦ୍ୟ -ଦ୍ଗ୍ରହ॑ -ଙ୍ଗୃ॒ହ୍ଣାତି॒  ୟଥା॒
ଵସ୍ୟ॑ସ  ଆ॒ହୃତ୍ୟ॒  ପ୍ରା -ଽଽହ॑  ତା॒ଦୃଗେ॒ଵ  ତ -ଦ୍ୟ -
ଥ୍ସା॒ଦୟ॑ତି॒  ୟଥା॒  ଵସ୍ୟ॑ସ  ଉପନି॒ଧାୟା॑ -ପ॒କ୍ରାମ॑ତି



ତା॒ଦୃଗେ॒ଵ  ତ -ଦ୍ୟ  ଦ୍ଵୈ  ୟ॒ଜ୍ଞସ୍ୟ॒  ସାମ୍ନା॒  ୟଜୁ॑ଷା
କ୍ରି॒ୟତେ॑  ଶିଥି॒ଲ -ନ୍ତ -ଦ୍ୟଦୃ॒ଚା  ତ -ଦ୍ଦୃ॒ଢ -
ମ୍ପୁ॒ରସ୍ତା॑ଦୁପୟାମା॒  ୟଜୁ॑ଷା  ଗୃହ୍ୟନ୍ତ
ଉ॒ପରି॑ଷ୍ଟା -ଦୁପୟାମା  ଋ॒ଚା  ୟ॒ଜ୍ଞସ୍ୟ॒  ଧୃତ୍ୟୈ᳚  ॥  38 ॥
(ୟଥା॑  ପି॒ତା -ତସ୍ମା॑ -ଦପ॒କ୍ରାମ॑ତି  ତା॒ଦୃଗେ॒ଵ  ତ -
ଦ୍ୟ -ଦ॒ଷ୍ଟା  ଦ॑ଶ  ଚ ) (ଅ . 10)

ପ୍ରାନ୍ୟାନି॒  ପାତ୍ରା॑ଣି  ୟୁ॒ଜ୍ୟନ୍ତେ॒  ନାନ୍ୟାନି॒
ୟାନି॑  ପରା॒ଚୀନା॑ନି  ପ୍ରୟୁ॒ଜ୍ୟନ୍ତେ॒ -ଽମୁମେ॒ଵ
ତୈର୍ଲୋ॒କମ॒ଭି  ଜ॑ୟତି॒  ପରା॑ଙିଵ॒  ହ୍ୟ॑ସୌ  ଲୋ॒କୋ
ୟାନି॒  ପୁନଃ॑  ପ୍ରୟୁ॒ଜ୍ୟନ୍ତ॑  ଇ॒ମମେ॒ଵ
ତୈର୍ଲୋ॒କମ॒ଭି  ଜ॑ୟତି॒  ପୁନଃ॑ପୁନ -ରିଵ॒  ହ୍ୟ॑ୟଂ -
ଲୋଁ॒କଃ  ପ୍ରାନ୍ୟାନି॒  ପାତ୍ରା॑ଣି  ୟୁ॒ଜ୍ୟନ୍ତେ॒
ନାନ୍ୟାନି॒  ୟାନି॑  ପରା॒ଚୀନା॑ନି  ପ୍ରୟୁ॒ଜ୍ୟନ୍ତେ॒
ତାନ୍ୟନ୍ଵୋଷ॑ଧୟଃ॒  ପରା॑  ଭଵନ୍ତି॒  ୟାନି॒  ପୁନଃ॑  [
ପୁନଃ॑ , ପ୍ର॒ୟୁ॒ଜ୍ୟନ୍ତେ॒ ] 39

ପ୍ରୟୁ॒ଜ୍ୟନ୍ତେ॒  ତାନ୍ୟନ୍ଵୋଷ॑ଧୟଃ॒  ପୁନ॒ରା
ଭ॑ଵନ୍ତି॒  ପ୍ରାନ୍ୟାନି॒  ପାତ୍ରା॑ଣି  ୟୁ॒ଜ୍ୟନ୍ତେ॒
ନାନ୍ୟାନି॒  ୟାନି॑  ପରା॒ଚୀନା॑ନି  ପ୍ରୟୁ॒ଜ୍ୟନ୍ତେ॒
ତାନ୍ୟନ୍ଵା॑ର॒ଣ୍ୟାଃ  ପ॒ଶଵୋ -ଽର॑ଣ୍ୟ॒ -ମପ॑  ୟନ୍ତି॒
ୟାନି॒  ପୁନଃ॑  ପ୍ରୟୁ॒ଜ୍ୟନ୍ତେ॒  ତାନ୍ୟନୁ॑
ଗ୍ରା॒ମ୍ୟାଃ  ପ॒ଶଵୋ॒  ଗ୍ରାମ॑ -ମୁ॒ପାଵ॑ୟନ୍ତି॒  ୟୋ  ଵୈ
ଗ୍ରହା॑ଣା -ନ୍ନି॒ଦାନଂ॒ -ଵେଁଦ॑  ନି॒ଦାନ॑ଵା -
ନ୍ଭଵ॒ତ୍ୟାଜ୍ୟ॒ -ମିତ୍ୟୁ॒କ୍ଥ -ନ୍ତଦ୍ଵୈ  ଗ୍ରହା॑ଣା -
ନ୍ନି॒ଦାନଂ॒ -ୟଁଦୁ॑ପା॒ଗ୍ ମ୍॒ଶୁ  ଶଗ୍ ମ୍ସ॑ତି॒  ତ - [ଶଗ୍ 
ମ୍ସ॑ତି॒  ତତ୍ , ଉ॒ପା॒ଗ୍ ଶ୍ଵ॒ନ୍ତ॒ର୍ୟା॒ମୟୋ॒ -] 40

-ଦୁ॑ପାଗ୍ ଶ୍ଵନ୍ତର୍ୟା॒ମୟୋ॒ -ର୍ୟଦୁ॒ଚ୍ଚୈ -
ସ୍ତଦିତ॑ରେଷା॒ -ଙ୍ଗ୍ରହା॑ଣାମେ॒ତଦ୍ଵୈ  ଗ୍ରହା॑ଣା -
ନ୍ନି॒ଦାନଂ॒ -ୟଁ  ଏ॒ଵଂ -ଵେଁଦ॑  ନି॒ଦାନ॑ଵା -ନ୍ଭଵତି॒  ୟୋ
ଵୈ  ଗ୍ରହା॑ଣା -ମ୍ମିଥୁ॒ନଂ -ଵେଁଦ॒  ପ୍ର  ପ୍ର॒ଜୟା॑
ପ॒ଶୁଭି॑ -ର୍ମିଥୁ॒ନୈ -ର୍ଜା॑ୟତେ  ସ୍ଥା॒ଲୀଭି॑ -ର॒ନ୍ୟେ
ଗ୍ରହା॑  ଗୃ॒ହ୍ୟନ୍ତେ॑  ଵାୟ॒ଵ୍ୟୈ॑ -ର॒ନ୍ୟ  ଏ॒ତଦ୍ଵୈ
ଗ୍ରହା॑ଣା -ମ୍ମିଥୁ॒ନଂ -ୟଁ  ଏ॒ଵଂ -ଵେଁଦ॒  ପ୍ର  ପ୍ର॒ଜୟା॑
ପ॒ଶୁଭି॑ -ର୍ମିଥୁ॒ନୈ -ର୍ଜା॑ୟତ॒  ଇନ୍ଦ୍ର॒ସ୍ତ୍ଵଷ୍ଟୁ॒ -
ସ୍ସୋମ॑ -ମଭୀ॒ଷହା॑ -ଽପିବ॒ -ଥ୍ସ  ଵିଷ୍ଵ॒ - [ଵିଷ୍ଵଙ୍ଙ୍॑ ,
ଵ୍ୟା᳚ର୍ଚ୍ଛ॒ -ଥ୍ସ ] 41

ଙ୍ଵ୍ୟା᳚ର୍ଚ୍ଛ॒ -ଥ୍ସ  ଆ॒ତ୍ମନ୍ନା॒ରମ॑ଣ॒ -
ନ୍ନାଵି॑ନ୍ଦ॒ -ଥ୍ସ  ଏ॒ତା -ନ॑ନୁସଵ॒ନ -



ମ୍ପୁ॑ରୋ॒ଡାଶା॑ନପଶ୍ୟ॒ -ତ୍ତା -ନ୍ନିର॑ଵପ॒ -ତ୍ତୈର୍ଵୈ  ସ
ଆ॒ତ୍ମନ୍ନା॒ରମ॑ଣ -ମକୁରୁତ॒  ତସ୍ମା॑ -ଦନୁସଵ॒ନ -
ମ୍ପୁ॑ରୋ॒ଡାଶା॒  ନିରୁ॑ପ୍ୟନ୍ତେ॒  ତସ୍ମା॑ -ଦନୁସଵ॒ନ -
ମ୍ପୁ॑ରୋ॒ଡାଶା॑ନା॒ -ମ୍ପ୍ରା -ଽଶ୍ଞୀ॑ୟାଦା॒ତ୍ମ -
ନ୍ନେ॒ଵା -ଽଽରମ॑ଣ -ଙ୍କୁରୁତେ॒  ନୈନ॒ଗ୍ ମ୍॒  ସୋମୋ -ଽତି॑
ପଵତେ  ବ୍ରହ୍ମଵା॒ଦିନୋ॑  ଵଦନ୍ତି॒  ନର୍ଚା  ନ  ୟଜୁ॑ଷା
ପ॒ଙ୍କ୍ତି -ରା᳚ପ୍ୟ॒ତେ -ଽଥ॒  କିଂ  ୟଁ॒ଜ୍ଞସ୍ୟ॑
ପାଙ୍କ୍ତ॒ତ୍ଵମିତି॑  ଧା॒ନାଃ  କ॑ର॒ମ୍ଭଃ  ପ॑ରିଵା॒ପଃ
ପୁ॑ରୋ॒ଡାଶଃ॑  ପୟ॒ସ୍ୟା॑  ତେନ॑  ପ॒ଙ୍କ୍ତି -ରା᳚ପ୍ୟତେ॒  ତ
-ଦ୍ୟ॒ଜ୍ଞସ୍ୟ॑  ପାଙ୍କ୍ତ॒ତ୍ଵମ୍  ॥  42 ॥
(ଭ॒ଵ॒ନ୍ତି॒  ୟାନି॒  ପୁନଃ॒  – ଶଗ୍ ମ୍ସ॑ତି॒  ତ  –
ଦ୍ଵିଷ୍ଵଂ॒  – କିଂ  – ଚତୁ॑ର୍ଦଶ  ଚ ) (ଅ . 11)

(ଇନ୍ଦ୍ରୋ॑  ଵୃ॒ତ୍ରାୟ - ଽଽୟୁ॒ର୍ଵେ  – ୟ॒ଜ୍ଞେନ॑  –
ସୁଵ॒ର୍ଗା  – ୟେନ୍ଦ୍ରୋ॑  ମ॒ରୁଦ୍ଭି॒  – ରଦି॑ତି  –
ରନ୍ତର୍ୟାମପା॒ତ୍ରେଣ॑  – ପ୍ରା॒ଣ  ଉ॑ପାଗ୍ ମ୍ଶୁ  ପା॒ତ୍ରେ
– ଣେନ୍ଦ୍ରୋ॑  ଵୃ॒ତ୍ରମ॑ହ॒ -ନ୍ତସ୍ୟ॒  – ଗ୍ରହା॒ନ୍  –
ପ୍ରାନ୍ୟା  – ନ୍ୟେକା॑ଦଶ )

(ଇନ୍ଦ୍ରୋ॑  ଵୃ॒ତ୍ରାୟ॒  – ପୁନ॑ର୍ -ଋ॒ତୁନା॑ -ଽଽହ  – ମିଥୁ॒ନ
-ମ୍ପ॒ଶଵୋ॒  – ନେଷ୍ଟଃ॒  ପତ୍ନୀ॑  – ମୁପାଗ୍ 
ଶ୍ଵନ୍ତର୍ୟା॒ମୟୋ॒  – ଦ୍ଵିଚ॑ତ୍ଵାରିଗ୍ ମ୍ଶତ୍ )

(ଇନ୍ଦ୍ରୋ॑  ଵୃ॒ତ୍ରାୟ॑ , ପାଙ୍କ୍ତ॒ତ୍ଵମ୍ )

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟାଂ
ଷଷ୍ଠକାଣ୍ଡେ  ପଞ୍ଚମଃ  ପ୍ରଶ୍ନ -ସ୍ସମାପ୍ତଃ  ॥

